
SEHEMU YA A: UFAHAMU 
Soma taarifa ifuatayo kisha ujibu maswali 
HAKI ZA WATOTO

JIBU MASWALI YOTE
1. Haki za watoto zina maana au umuhimu gani? 					(alama 2)
· Zinawezesha watoto wote katika himaya zao kunufaika
2. Taja haki tano ambaza mtoto anatakiwa kuwa nazo kulingana na kifungu.    	           (alama5)
· Kuishi na kupata chakula chenye lishe bora
· Kupata elimu
· Kutopigwa na kutumikishwa
· Kutalazimishwa kufanya kazi
· Kuishi katika nyumba na makazi bora
3. Eleza mifano mitatu kuonyesha jinsi haki za watoto zinavyokiukwa. 		         (alama 3 )
· Kutekwa na kutumikishwa vitani
· Kufanyishwa kazi kipunda
· Kupigwa na kinyimwa chakula
· Kuishi katika mazingira hatari
4. Unadhani ukiukaji wa haki za watoto unaweza kuepukwaje? 			          (alama 2)
· Serikali kushirikiana na kuhakikisha watoto wote wamo shuleni kwa kuhakikisha elimu ya bure.
· Kupeleka miswada bungeni kuhusu haki za watoto na kupitisha kwa bsheria.
5. Eleza maana ya msamiati ufuatao kama ulivyotumika: 				         (alama 3) 
(a) Mkataba
· Makubaliano kuhusu kitu/jambo Fulani
(b) Ukiukaji
· Kutenda kinyume na sharia/ makubaliano Fulani.
(c) Lindi la ufukara
· Umaskini

SEHEMU YA B:  SARUFI NA MATUMIZI YA LUGHA
1. Taja aina mbili za sauti za Kiswahili. 						          (alama 2)
· Konsonanti
· Irabu
2. Onyesha shadda katika maneno yafuatayo. 						          (alama 2)
a) Cherehani
· Chere’hani
b) Kitabu
· Ki’tabu
3. Ainisha viambishi katika neno lifuatalo. 						          (alama 3)
Tutakayempelekea
Tu		     ta		ka		ye	          m	      pelek	e		a
Kiambishi   kiambishi	kiambishi	kirejeleo     mtendwa      mzizi      mnyambuliko     kiishio
cha nafsi	   cha wakati	 cha wakati 
4. Kanusha sentensi zifuatazo.								          (alama 2)
a) Ningesoma ningepita.
· Nisingesoma nisingepita
b) Ningalikuwa na uwezo ningalimsaidia. 
· Nisingalikuwa na uwezo nisingalimsaidia.
5. Andika sentensi ifuatayo kwa udogo kisha katika wingi. 				          (alama 2)
Mtoto mkaidi aliiba kitabu cha mwenzake.
· udogo – Kitoto kikaidi kiliiba kijitabu cha mwenzake.
· wingi – Vitoto vikaidi viliiba vijitabu vya wenzao. 
6. Onyesha viwakilishi katika sentensi zifuatazo, 					          (alama 2)
(a) Yule na huyo wamemaliza kazi yao.
(b) Chenyewe kimekaliwa na wageni wake.
7. Akifisha sentensi ifuatayo.								          (alama 3)
mama maria amenunua kabeji kitunguu mchicha sukumawiki na sufuria.
· Mama Maria amenunu; kabeji, kitunguu, mchicha, sukumawiki na sufuria.
8. Andika sentensi zifuatazo katika wakati ujao. 					          (alama 2)
a) Mama ameninunulia kalamu.
· Mama ataninunulia kalamu.
b) Wanafunzi wameenda nyumbani.
· Wanafunzi wataenda nyumbani.
9. Nomino hizi zipo katika ngeli gani? 						          (alama 2)
a) Mwezi
· U - I
b) Maji
· YA - YA
10. Andika sentensi ifuatayo katika usemi wa taarifa. 					          (alama 2)
“Uhuru huu tunaojivunia ulipatikana kwa umwagikaji mwingi wa damu,” mwanasiasa alisema.
· Mwanasiasa alisema kuwa uhuru huo waliojivunia ulipatikana kwa umwagikaji mwingi wa damu. 
11. Unda nomino kutokana na vitenzi vilivyo mabanoni ili kukamilisha sentensi zifuatazo. (alama 2)
a) ………………Ndoto………………………ilikuwa ya kuogofya mno. (ota)
b) Jengo hili lilijengwa na ………mjenzi/mjengo/ujenzi…………………………………..hodari. (jenga)
12. Tunga sentensi sahihi ili kutofautisha maana ya vitate vifuatavyo.			          (alama 2)
Suka – kutengeneza ukili au nywele

Zuka – kutokea kwa kitu/ jambo ambalo halikuwepo.
· (Mwalimu ahakiki majibu ya mwanafunzi ambapo atatunga sentensi)
13. Tumia kivumishi ‘-enyewe’ kukamilisha sentensi zifuatazo. 			          (alama 2)
a) Mimi nataka mikate         yenyewe
b) Manukato ………yenyewe…………………………yananukia.
14. Bainisha maneno katika sentensi ifuatayo.			          (alama3 )
Yusufu na Ali wamekwenda wapi jamani?
· 
15. Neno ‘huyu’ limetumikaje katika sentensi hizi? 					          (alama 2)
a) Huyu amekuja kwangu.
· kiwakilishi
b) Mgeni huyu amekuja kwangu.
· kivumishi
16. Onyesha vivumishi katika sentensi zifuatazo. 					          (alama 4)
a) Tunda kubwa limeanngukia mtoto mvivu.
b) Shule maarufu husajili wanafunzi wengi.
17. Taja aina tatu za nomino huku ukizitolea mifano. 					          (alama 3)
· Nomino za pekee 
· Nomino za dhahania
· Nomino za kawaida
(Mwalimu ahakiki mifano)
      18. Andika kwa wingi. 
	Upepo wa kusini ulipeperusha mabati ya paa la nyumba na kuharibu kifaamuhimu.          (alama 2)
· Upepo wa kusini ulipeperusha mabati ya paa za nyumba na kuharibu vifaa muhimu.
19. Tofautisha kati ya shadda na kiimbo. 							          (alama 2)
· Kiimbo ni kupanda na kushuka kwa sauti wakati mtu anapoongea - kiimbo
20. Tunga sentensi yenye mpangilio ufuatao. 						          (alama 2)
Nomino + Kivumishi + Kitenzi + Kielezi + Kielezi
· Mwanafunzi mtukutu aliadhibiwa vikali sana.
21. Taja na ueleze aina mbili za ala za matamshi							          (alama 4)
Toa mifano kwa kila aina.
· Ala sogezi – viungo vinavyosonga wakati wa kutamka : mfano, ulimi na midomo
· Ala tuli – viungo ambavyo havisogeisogei wakati wa kutamka: mfano, meno na ufizi.
SEHEMU YA C: FASIHI SIMULIZI
1. (a) Taja aina zozote tano za nyimbo. 						          (alama 5)
· Nyimboza kazi
· Nyimbo za watoto (bembelezi)
· Vifo
·  Nyiso
· Kisiasa
· Mbolezi
 (b) Tofautisha kati ya fasihi simulizi na fasihi andishi			                    (alama 10)
Tofauti kati ya Fasihi Andishi na Fasihi Simulizi

	
	FASIHI SIMULIZI
	FASIHI ANDISHI

	1.
	Huwasilishwa kwa njia ya mdomo na/au matendo.
	Huwasilishwa kwa njia ya maandishi

	2.
	Ni mali ya jamii.
	Kazi andishi ni mali ya mwandishi (na mchapishaji)

	3.
	Msimulizi anaweza kubadilisha sehemu Fulani
	Kitabu kilichoandikwa hakiwezi kubadilishwa

	4.
	Huhifadhiwa akilini
	Huhifadhiwa vitabuni

	5.
	Kazi simulizi hubadilika na wakati
	Kazi andishi haibadiliki na wakati

	6.
	Huhitaji msimulizi na hadhira yake wawe mahali pamoja wakati wa masimulizi
	Msomaji anaweza kusoma kitabu cha hadithi peke yake, mahali popote, wakati wowote

	7.
	Mtu yeyote anaweza kutunga na kusimulia
	Ni lazima mwandishi na msomaji wawe na uwezo wa kusoma

	8.
	Hutumia wahusika wa aina zote. (wanyama, watu, mazimwi n.k)
	Hutumia wahusika wanadamu.

	9
	Ina tanzu na vipera vingi.
	Tanzu na vipera ni chache ukilinganisha na Fasihi simulizi

	10
	Ni kongwe.  Imekuwa tangu mwandamu aanze kuishi duniani
	Ilianza baada ya uvumbuzi wa maandishi.

	11
	Huwasilishiwa mahali maalum km. Miviga kv  arusi maabadini, tohara mtoni, kafara pangoni nk, 
	Kazi ya fasihi andishi yaweza kuwasilishwa au kuendelezwa popote.  Msomaji wa riwaya anaweza kusomea apendapo.

Nchinyingi duniani zimetia saini Mkataba wa Umoja wa Mataifa kuhusu
haki za watoto. Haki za watoto ni mamho mema ambayo watoto
wanastahili kupewa au kutendewa. Kwa kutia saini, nchi hizi zimetangaza
kujitolea kwao kuzilinda na kuhakikisha kuwa hakuna ukiukaji wake,
pia zitaona kuwa watoto wote katika himaya zao watanufaika kutokana
na haki hizi.

Miongoni mwa haki hizi ni kuwa kila mtoto ana haki va kuishi na
kupata chakula cha kutosha na chenye lishe bora. Pili, kila mtoto ana haki
ya kupata elimu. Elimu hii inafaa kutolewa bure na iwe inayofaa na
inayopatikana kwa urahisi. Kisha, kila mtoto ana haki ya kutopigwa na
kutodunishwa kwa namna yoyote, iwe kitabaka, kirangi, kijinsia au
vinginevyo. Mtoto ana haki pia kutolazimishwa kufanya kazi za kitumwa,
nzito na za kushurutishwa. Halikadhalika, ana haki ya kuishi katika nyumba
au makaazi bora na salama, kutunzwa na kulindwa dhidi va hali yoyote
inayoweza kumbhatarisha. Anatakiwa kushirikishwa katika kufanya
maamuzi. Fauka ya haya, ana haki ya kupata huduma za afya, mahitaji
maalumu, upendo na habari. Mwishowe anastahili kuheshimiwa kimawazo
na kihisia. Haki hizi zinatakiwa kulindwa na kila mwanajamii, serikali na
wazazi wakiwa mstari wa kwanza. Hii ndiyo sababu serikali za mataifa
mengi zimeshirikisha haki hizi katika katiba za nchi zao na sheria zao.
Yeyote anayezikiuka anapaswa kuadhibiwa kulingana na sheria.

Walakini, haki hizi bado zinakiukwa. Watoto wengi kote duniani bado
wananyimwa haki zao. Lakusikitisha na kukera ni kuwa wanaotarajiwa
kuwa vigogo vya kuzilinda haki hizi ndio wanaoongoza kuzikiuka. Kila
siku tunasikia na kushuhudia visa vya watoto kupigwa, kunyimwa
chakula, kufanyishwa kazi kipunda, kuteswa, kuishi katika mazingira
hatari na hata kuuawa. Baadhi ya watesi hawa ni wazazi au jamaa wa
karibu kama wajomba au wahudumu nvumban;.

Kuna watoto wengi wanaolala nje. Wengine hawapati chakula; licha
yva kuwa wanatakiwa kupata chenye lishe bora. Kwao kutarajia mlo awamu
tatu kwa siku ni njozi kwani hata awamu moja ni adimu kupata.

Watoto wengi katika mataifa yenye fujo na ghasia hutekwa na
kutumikishwa vitani. Viongozi katika mataifa haya hawafanyi kitu ila
kutazama tu wakati watoto wanaotakiwa kuwalinda wanageuzwa kuwa
mibabe ya kuua na kuuana. Watoto hawa huvishwa magwanda ambayo
miili yao minyonge haiwezi kuyahimili. Pia huvalishwa mabuti ya kijeshi
ambayo ni mizigo mizito ya kubeba licha ya bunduki zinazokaribia
kuwazidi uzani. Watoto hawa wanatakiwa kuwa wamelindwa majumbani
na shuleni na wazazi wao na serikali. Mafunzo wanayohitaji si ya kijeshi!

Jukwaa la vijiji vya mataifa ya ulimwengu wa tatu limesheheni watoto
wasioenda shuleni kwa sababu ya lindi la ufukara uliokithiri. Elimu ya
bure inayogusiwa katika haki za watoto haipo. Wanaong'ang'ania iwepo
ni kana kwamba ni waota ndoto mchana. Jiulize, watoto wangapi sasa hivi
wamo majumbani bila kwenda shuleni kutokana na ukosefu wa karo?
‘Wangapi wamo mitaani wakivuta na kunusa gundi huku wakiombaomba
“vishilingi"?

Hali ilivyo sasa hivi inadai kuwa mimi na wewe tufanye hima na
kuungana mikono na kutafuta suluhisho la kudumu kuhusu haki za
watoto. Twapaswa kuhimiza serikali zetu kufanya kila ziwezavyo
kuhakikisha kuwa watoto wote wako shuleni. Nasi tushirikiane kutoa
huduma kwa watoto na kukomesha dhuluma, mateso na dhiki kwao.
Haitoshi kupeleka miswada bungeni kuhusu haki za watoto na kuipitisha
kuwa sheria. Twastahili kubadilisha misimamo yetu kuhusu haki hizi na
kuzilinda kwa dhati bali si kwa chati.




